
MOBBING, 
MULESTA, 
ABUS? 
Informaziuns per persunas pertutgadas

Ulteriuras infurmaziuns pertutgand  
la protecziun da l’integritad persunala:
gr-ref.ch/integritaet



CULTURA DAL GUARDAR
I sa tracta da violaziuns da cunfins (offaisas envers l’integraziun 
persunala) sch’insatgi na respecta betg ils cunfins d’in auter uman 
e surpassa quels intenziunada- e cunscientamain. D’ina maniera u 
l’autra fa quai donn a la persuna pertutgada. Talas offaisas èn 
multifaras e succedan en las pli differentas situaziuns.

Exempels latiers èn:
• discriminaziun

• mobbing

• violenza directa u smanatschas

• offaisas en fatgs spirituals

• mulesta sexuala

La Baselgia evangelica refurmada dal Grischun na tolerescha betg 
talas violaziuns da cunfins.

TGE CHE VUS PUDAIS FAR
Sche Vus avais gì en nossa Baselgia ina violaziun da cunfins a 
chaschun d’occurrenzas u scuntradas na stuais Vus betg acceptar 
quella. Vus avais las suandantas pussaivladads da reagir:

Discurrer cun ina persuna da confidanza
Las persunas da confidanza èn a disposiziun a Vus per discurs e 
cussegliaziun, quai che è confidenzial e gratuit per Vus. Las persu-
nas da confidanza èn suttamessas a l’obligaziun da discreziun e na 
dattan vinavant naginas informaziuns ad auters senza Voss con-
sentiment a scrit. I stattan a disposiziun persunas da confidanza da 
la Baselgia chantunala e persunas externas: gr-ref.ch/integritaet.

Annunziar violaziuns da cunfins
Ina violaziun da cunfins ch’è succedida pudais Vus annunziar als 
respunsabels en las plaivs u a la Baselgia chantunala. La persuna 
respunsabla pren encunter Vossa annunzia u reclamaziun e docu-
mentescha quella. Gist co che las chaussas stattan è la persuna da 
confidanza obligada d’intervegnir. U ch’ella sto sclerir las circum-
stanzas, u laschair examinar ellas d’ina persuna dal fatg adattada. 
Ella na po perquai betg garantir a Vus confidanza absoluta.

Examinar pass giuridics
Gist tenor gener e dimensiun da la violaziun da cunfins po quai 
avair consequenzas dal dretg civil u penal. As laschai cussegliar da 
la persuna da confidanza, u dal post spezialisà dal Grischun per 
l’agid a victimas, sch’i fa senn da far ina denunzia e tge termins 
che valan en il cas concret.


